
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজাঙ্গনা কাব্য।
৩৭




মুঞ্জরিত তরুবলী, গুঞ্জরিত যত অলি,

কুসুম-কামিনী তুলি ঘােমটা অমনি,

মলয়ে সৌরভধন বিতরিত অনুক্ষণ,

দাতা যথা রাজেন্দ্রনন্দিনী—গন্ধামােদে
মােদিয়া কানন!

পঞ্চস্বরে কত যে গাইত পিকবর
মদন কীর্ত্তন,—
হেরি মম শ্যাম-ধন ভাবি তারে নবঘন,
কত যে নাচিত সুখে শিখিনী, কানন,—

ভুলিতে কি পারি তাহা, দেখেছি শুনেছি যাহা?
রয়েছে সে সব লেখা রাধিকার মনে।

নলিনী ভুলিবে যবে রবি দেবে, রাধা তবে
ভুলিবে, হে মঞ্জু কুঞ্জ, ব্রজের রঞ্জনে।

হায়রে, কে জানে যদি ভুলি যবে আসি
গ্রাসিবে শমন।

কহ, সখে, জান যদি কোথা গুণমণি—
রাধিকারমণ?
কাম বঁধু যথা মধু তুমি হে শ্যামের বঁধু,

